
GOUVÈNÈ CUOMO BAY DÈNYE ENFÒMASYON SOU NETWAYAJ AK ENVESTIGASYON 
DEVÈSMAN NAN IZIN KOURAN NIKLEYÈ INDIAN POINT LAN 

 

Gouvènè Andrew M. Cuomo jodi a te bay dènye enfòmasyon sou netwayaj ak envestigasyon 

sou devèsman nan dife transfòmayè lotre jou a nan Izin Kouran Nikleyè Indian Point lan nan 

Westchester.  

 

“Depi dife semèn pase nan Indian Point lan, administrasyon nou an aplike yon metòd agresif ak 

pratik nan envestigasyon kòz aksidan an ak nan sipèvizyon yon netwayaj konplè,” de deklare 

Gouvènè Cuomo. “Nou pral kontinye travay ak patenè federal nou yo pou envestige sitiyasyon 

an epi asire sekirite enstalasyon an ak anviwonman tou pre a – alafwa nan ak deyò Rivyè 

Hudson.” 

 

Nan mitan semèn nan:  

• yo ponpe 86.000 galon yon melanj likid lwil/dlo soti nan zòn chajman ak transfòmatè a 

pou mete yo nan tank stokaj ak separatè lwil sou sit la (nan dat 15/5/15). 

• yo rekipere 2.271 galon lwil transfòmatè (nan dat 13/5/15). 

• Entergy te deplase transfòmatè a ki sibi domaj la jodi a epi te jwenn li vid. Anvan sa yo 

te di li te toujou gen apeprè 900 galon lwil transfòmatè. 

 

Dènye enfòmasyon sou netwayaj devèsman ak anvivonman: 
 

Konpayi Clean Harbors kontinye ap retire kim, dlo ak lwil nan sit dife a, transfòmatè a, estrikti 

konfinman segondè ak kanal dlo lapli ak drenaj ki mennen nan Rivyè Hudson lan. Efò pou mete 

yon chif sou kantite total likid (lwil transfòmatè dlo ak kim pou konbat dife) ki pèdi nan sistèm lan 

ak anviwonman ap kontinye fèt. Transfòmatè ki te boule a gen yon kapasite 24.300 galon; yo pa 

konnen ki kantite lwil transfòmatè te boule nan dife a. Ya p bay kantite total lwil yo te ranmase 

kou yo ponpe kanal konfinman segondè yo. Pou kounye a, Clean Harbors retire pi fò sa ki nan 

kanal konfinman yo. 

Toujou gen barikad ak materyèl absòban toujou anplas nan rivyè a toupre izin lan. Konpayi 

Miller Environmental gen 1.900 pye barikad konfinman di depwaye toutotou sit la. Yo tyeke l 

chak jou epi chanje l lè sa nesesè. DEC ak Miller Environmental ap rapousiv ak rapò 

envestigasyon tras lwil yo wè sou Rivyè Hudson lan, men pa gen ankenn tras vizib ankò nan 

devèswa. 

 

Gad Kòt Ameriken an, akonpaye ak pèsonèl DEC Spills la, ap kontinye tou ak travay 

rekiperasyon sou tè ak nan rivyè yo, epi rasanble echantiyon lwil kap sèvi pou “fè anprent dijital’’ 

tras lwil nan rivyè a.  

 

Inite DEC Habitat a ap enspekte tou zòn posib ki filtre ak lwil, pandan Miller Environmental ap 

sipèvize tout netwayaj sou plaj/rivaj. Miller Environmental ap netwaye plizyè zòn bò lanmè ak 

plaj yo tankou Stony Point Battlefield State Historic Park, zòn 61 Beach Road nan Stony Point, 

Vincent A. Clark Park ak zòn River Road & Fifth Street. Tout zòn yo twouve yo nan Konte 

Rockland.  

 

Palisades Park Commision an enfòme sou plaj afekte a nan Stony Point State Park. Miller 

Environmental ap fè asenisman sab ki filtre ak lwil nan zòn sa pou kounye a. Plan se pou yo fini 

asenisman nan tout zòn afekte yo lòt semen.  

 

Depatman Konsèvasyon Anviwonman Eta mande nenpòt moun ki remake tras lwil nan zòn lan 

pou rele Liy telefòn gratis DEC Spills nan 1-800-457-7362. Eta oswa sekouris federal ak 

konpayi prive yo pral envestige rapò sou tras lwil. 

